Avgerð frá 26.02.2002
j.nr. 01S01-0113
Skattaárini 1995
Evni: Frádráttur fyri umvæling,
§ 31 c í skattalógini
· Samandráttur: 
Toll- og Skattstovan sýtti skattagjaldarnum frádrátt fyri útreiðslur uppá 376.233 kr. í samband við bygning, eini sethús, sum skattgjaldarin hevur átt síðani 1976. Tíðarskeiðið 1976 - 1989 vóru húsini útleigað til partafelag og nýtt til skrivstovu. Tíðarskeiðið 1990 - 1995 stóðu húsini tóm, og frá 1995 hava húsini verið útleigað til bústað. Frá 1980 til 1995 vóru ongar umvælingar gjørdar.
Avgerðin hjá T&S varð kærd til kommunalu skattakærunevndina, sum við avgerð helt, at um skattgjaldarin skuldi fáa fullan ella lutvísan frádrátt, skuldi hann koma við fleiri upplýsingum um bygningin. Skattakærunevndin metti ikki, at skattgjaldarin hevði ført prógv fyri, at hann skuldi hava skattligan frádrátt uppá 376.233 kr., sum útreiðslur uppá ognina.
Skattgjaldarin kærdi avgerðina hjá kommunalu skattakærunevndini til landsskattakærunevndina, sum ikki metti, at allar útreiðslurnar vóru vegna slit í leigutíðini, men stavaðu frá, at húsini vóru gomul og tí náttúrliga trongdu til ábøtur eins og nútímansgerð. Á fundi í landsskattakærunevndini vildi skattgjaldarin nú ganga við til, at frádrátturin varð lækkaður til 284.058 kr., tí hann kundi viðurkenna, at partar av útreiðslunum vóru meira nútímansgerð enn viðlíkahald.
Landsskattakærunevndin metti, at neyðugt var við einum býti millum frádráttarbærar og ikki frádráttarbærar útreiðslur, og tók avgerð um at bert 13/19 partar av teimum 284.058 kr. (sum er 194.355 kr.) kundi verða drignar frá í skattskyldugu inntøkuni vegna útreiðslur til at bøta um slit og brek, sum vóru komin á húsini í leigutíðarskeiðinum. 

Málslýsing:
Málið snýr seg um, at Toll- og Skattstovan í samband við álíkning av inntøkuni hjá kæraranum fyri 1995 hevur sýtt kæraranum frádrátt fyri útreiðslur uppá 376.233 kr. í samband við bygning í býi, sum kærarin og maður hennara hava átt síðani 1976.

Bygningurin, sum er eini lítil sethús, er frá 1920 unum. Húsini vóru í tíðarskeiðnum 1976 til 1989 leigað út til partafelag og nýtt til skrivstovu. Í tíðarskeiðnum 1990 - 1995 stóðu húsini tóm. Fra 1995 hevur húsið verið útleigað til bústað. Í tíðarskeiðnum fra ca. 1980 til 1995 eru ikki gjørdar nakrar umvælingar.

Avgerðin hjá Toll- og Skattstovuni varð kærd til Kommunalu skattakærunevndina. sum tók avgerð í málinum 17.05.01

Skattakærunevndin lýsir málið soleiðis:

"Skatteankenævnet har behandlet klagerens skattesag vedrørende Told- og Skats afgørelse om at nægte fradrag for afholdte udgifter kr. 376.233 på en ejendomen.

Klageren har på selvangivelse for 1995 fratrukket kr. 396.233 i forbindeles med afholdte udgifter på en ejendom. Af disse udgifter har skattemyndighederne godkendt kr. 20.000 som fradragsberettigede, men resten er nægtet fradrag.

Advokaten for klageren mener, at omtalte udgifter er vedligeholdelsesomkostninger af ejendommen, der har været lejet ud, og dermed giver ret til fradrag.

I anken opfordrer advokaten Told og Skat om at oplyse, hvilke udgifter, Told og Skat mener vedrører forbedringer.

Advokaten mener yderligere, at Told- og Skattestyrelsens afgørelse om at nægte fradrag betyder, at der vedrørende ejendommen ikke har været udgifter til vedligeholdelse, hvilket i sig selv er usædvanligt. I anken tilføjer advokaten, at det faktum, at vedligeholdelsesarbejdet på ejendommen er blevet udført samlet, ikke i sig selv statuerer, at det udførte arbejde ikke vedrører vedligeholdelse.

Told og Skat henviser til Ligningsvejledningen side 123, hvor der henvises til § 31.1 i skatteloven om fradrag for udgifter. Her står, at udgifter kan kun fradrages, hvis de er gået til slid eller beskadiglese, mens der har været udlejet.

Told og Skat har følgende oplysninger om bygningen:

Bygningen er frem til 1989 udlejet til et aktieselskab til kontor. Fra 1989-1995 er ejendommen ikke udlejet. Efter ombygningen i 1995 udlejes bygningen igen til private.

Told og Skat giver udtryk for, at de ud fra foreliggende materiale ikke har kunnet tage stilling til, hvilke udgifter der må betragtes som henholdvis forbedringer og vedligeholdelse.

Med udgangspunkt i materiale fra advokat og oplysning om ejendommens anvendelsesformål er Told og Skat kommet til det resultat, at det ikke er tale om driftsomkostninger, men derimod udgifter til om- og nybygning af ejendommen, der ikke berettiger skattemæssigt fradrag, men skal opfattes som forbedringer af bygningen.

Nævnet mener, at klageren kan få fradrag for udgifter efter § 31.1, men på grund af beløbets størrelse skal klager godtgøre, at der er tale om driftsomkostninger. I overvejelserne omkring fradragsberettigelse af udgifterne skal bl.a. bygningens anvendelsesformål og tidligere års omkostningsniveau indgå. Det er ikke lykkedes nævnet at få disse oplysninger fra klageren.

"Nævnet udtaler:
Nævnet mener, at klagerens klage vedrører et forholdsvis stort beløb, og for at kunne afgøre om beløbet er fuldt eller delvist fradragsberettiget, skal klageren komme med yderligere oplysninger vedrørende bygningen, herunder specifikation af det udførte arbejde, ejendommens anvendelsesformål gennem tiderne, samt vedligeholdelsesomkostningerne tidligere år.

Da disse oplysninger ikke foreligger, er skatteankenævnet af den opfattelse, at klageren ikke har godtgjort, at hun skal have skattamæssigt fradrag på 376.233, som er udgifter, der er gået til klagerens ejendom.

Nævnet er således af den opfattelse, at ud fra foreliggende oplysninger er klageren ikke berettiget til at få skattemæssigt fradrag for de omtalte udgifter "

Viðmerkjast skal, at kommunala skattakærunevndin, tá hon tók støðu, hevði móttikið ein faktura frá málarameistara, har allar útreiðslurnar vóru settar upp, men at kærunevndin ikki hevði fingið undirskjølini til útreiðslupostarnar. Fakturan varð soljóðandi:

	Faktura frá málarameistaranum,
Arbeitt sethúsini við hjalli.

	Tilfar og arbeiðsløn:

	Rokningar:
	53.718,00
68.815,00
3.750,00
1.094,00
22.775,00
4.125,00
4.466,00
1.687,00
6.674,00
2.580,00
1.951,00
6.106,00
1.575,00
1.150,00
25.290,00
4.147,00
2.040,00
40.500,00
7.500,00
10.626,00
35.664,00

	Fyri at leggja til rættis, umsita
og arbeiða sjálvur í apríl, mai
og juni mánaða 1995
	90.000,00

	Samanlagt íroknað Mvg
	396.233,00


Kærarin ger galdandi:
Kært er um, at kærarin ikki fær frádrátt fyri útreiðslur uppá 376.233 kr., nýttar til viðlíkahald av húsunum. Sambært kæruna eru útreiðslurnar nýttar til flytan og broyting av køki, umframt at málað er uttan og innan, og oljuketilin er skiftur vegna slit og elli.

Í samband við kæruna til Landsskattakærunevndina hevur advokatur kærarans framlagt 117 fylgiskjøl, sum útgreina, hvat tilfar er brúkt,og hvat arbeið er gjørt. Eisini hevur kærarin sent inn nærri frágreiðing dagf. 18.02.02 um arbeiðið, har viðmerkt er, hvussu stórur partur av útreiðslunum, hann metir eru frádráttarbærar. Hetta yvirlit sýnir, at kærarin nú metir, at tilsamans 284.058,55 kr. eiga at vera frátrektar, og ikki 376.233,50 kr. sum upprunaliga kravt.

Sambært frágreiðing kærarans er talan um hesar útreiðslur:

(%-ávísing sýnir, hvussu stóran part kærarin krevur frádrátt fyri)

1. Køkur var í húsinum frá byrjan. Í 1977 bleiv køkurin fluttur, tí húsið skuldi brúkast til skrivstovu. Í 1995 bleiv køkurin aftur fluttur, tí húsið skuldi brúkast til íbúð. Bert ein lítil partur av tilfarinum varð endurnýttur, tá køkurin bleiv fluttur. Talan er her um at viðlíkahalda virði av húsunum (0 % av 53.718 kr.) 

2. Ketilin í húsinum var frá umleið 1965 og bleiv skiftur út í 1995. Húsið bleiv ogn hjá kæraranum og manni hennara í 1976. Hetta merkir, at uml. 65% av upphæddini kann trekkjast av ketlinumm. (65 % av 68.815 = 44.729,75 kr.) 

3. Umvæling av stakitti, herundir faststoypan av uppstandandi, sum var blivið leyst.(100% av 3.750 kr.) 

4. Sama sum undir pkt. 3. (100% av 1.094 kr.) 

5. Máling til viðlíkahald (100% av 22.775 kr.) 

6. Tilfar til viðlíkahald (100% av 4.125 kr.) 

7. Tilfar til viðlíkahald (100% av 4.466 kr.) 

8. HT koyring. Koyring av tilfari til viðlíkahald (100% av 1.687 kr.) 

9. Partur er sprossar til verandi vindeygu, og partur er viðlíkahald (50% av 6.674 = 3.337 kr.) 

10. Viðlíkahald av gólvbelegningi (100% av 2.580 kr.) 

11. Viðlíkahald av túni uttanum húsini (100% av 1.951 kr.) 

12. Elarbeiði í samband við skiftan av ketli og skiftan av stikkontaktum (80% av 6.106 = 4.884,80 kr.) 

13. Máling til húsagrund (100% av 1.575 kr.) 

14. Brennistøð, burturkoyring av tilfari (100% av 1.150 kr.) 

15. Tilfar til viðlíkahald av gólvum o.a. (100% av 25.290 kr.) 

16. Mmálingatilfar til viðlíkahald (100% av 4.147 kr.) 

17. Málingatilfar til viðlíkahald (100% av 2.040 kr.) 

18. Arbeiðsløn í samband við viðlíkahald av stakitti (100% av 40.500 kr.) 

19. Arbeiðsløn í samband við viðvlíkahald Partvís til køkin (40% av 7.500 = 3.000 kr.) 

20. Løn til viðlíkahald av elinnstallatiónum. Partvís gamalt útskift frá upprunaliga og partvís frá 1976 (50% av 10.626 = 5.313 kr.) 

21. Arbeiðsløn í samband við málaraarbeiði (100% av 35.664 kr.) 

22. Løn í samband við samlaða arbeiði.(100% av 90.000 kr.) 

Tilsamans er roknað við eini frádráttarbærari upphædd uppá 304.058,55 kr. Av hesum hevur kærarin fingið frádrátt fyri 20.000 kr., og er sostatt talan um 284.058,55 kr., sum kærarin krevur frádrátt fyri.

Á fundi í Landsskattakærunevndini 26.02.02 møttu kærarin og sonurin. Sonurin legði fram málið og greiddi frá, at tey í fyrsta lagi hildu fast við, at allar útreiðslurnar vóru frádráttarbærar, tí allar útreiðslurnar viðvíkja sliti uppá húsini.

Í øðrum lagi segði sonurin, at tey kundu góðtaka, at frádrátturin varð lækkaður til 284.058,55 kr., og varð hetta ein avleiðing av eini viðurkenning av, at partar av útreiðslunum vóru meir nútímansgerð enn viðlíkahald. Her varð serliga víst til gerð av nýggjum køki og partur av tí arbeiði, sum stóð í samband við køkin (pkt. 1), at ketilin var frá 1965, og at nakað av sliti tí eisini var frá tíðini, áðrenn húsini vóru ogn hjá kæraranum (pkt. 2 + 12). Eisini varð víst á, at partur av útreiðslunum (pkt. 9) til vindeyguni var fyri gerð av nýggjum vindeygu, og at tey tí høvdu trekt hesar útreiðslurnar frá samlaðu rokningini, og at partur av arbeiðnum í pkt. 19 og 20 var vegna køkin.

Toll- og Skattstovan ger galdandi:
Toll- og Skattstovan, Stýrið er biðið um at geva álit í málinum. Stýrið hevur samsvarandi lógini um Toll- og skattafyrisiting innheintað frágreiðing frá Toll- og Skattstovuni og Kommunalu skattakærunevndini. Kommunala Skattakærunevndin hevði ikki meir at viðmerkja til málið. Frágreiðingarnar frá Toll- og Skattstovuni, Stýrinum og Norðoyar Øki framganga av skrivum, dagfest ávikavist 09.07.01 og 25.06.01.

Toll- og Skattstovan greiðir frá, at kærarin í samband við sjálvuppgávuna fyri 1995 hevur frádrigið útreiðslur til umvæling uppá 356.233 kr. í leiguinntøku av húsunum og 40.000 kr. vegna umvæling / umbygging av egnum bústaði tilsamans 396.233 kr. Av hesum hevur Toll- og Skattstovan góðkent frádrátt uppá 20.000 kr. vegna umvæling av egnum bústaði. Sambært kunngerð nr. 25 frá 14. februar 1995 var 20.000 kr. hægst loyvdi frádráttur til umvæling av egnum bústaði. Toll- og Skattstovan upplýsir, at hóast talan var um arbeiðir uppá tvey hús, eru útreiðslurnar fyri bæði húsini samlaðar á einum útreiðsluskjali, og kærarin nýtir eisini samlaðu rokningarnar frá málarameistaranum sum skjalprógv fyri umbyggingina uppá egnan bústað, men skattavaldið hevur onga frágreiðing fingið um, hvussu útreiðslurnar eiga at vera býttar millum bæði húsini.

Málarameistarin hevur staðið fyri arbeiðnum at umvæla húsini. Hann hevur virkað sum høvuðsentreprenørur og hevur samlað rokningarnar frá leverandørum á ein lista til eina samlaða rokning uppá 396.233 kr. Hendan rokning varð innsend til skattavaldið sum dokumentatión fyri útreiðslunum. Skattavaldið fekk hóast fleiri áheitanir einki avrit av hvørjari einstakari rokning, bert einstøk dømi um rokningar.

Skattavaldið sigur, at tað í viðgerðini av útreiðslunum hevur hildið seg til § 31 c í skattalógini, sum sigur, at frá inntøkuni kunnu verða drignar útreiðslur til umvæling av húsunum, "tó ikki meir enn nýtt er til at bøta um slit og brek, sum á er komið eftir tað, at hann hevur fingið sær nevndu rakstrargøgn".

Út frá tí skjalatilfari, ið skattavaldið fekk frá kærara og advokati hansara, kom skattavaldið til ta niðurstøðu, at talan er ikki um umvælingar á húsini, men heldur um umbygging ella nýgerð av húsinum, ið avgjørt forbetrar húsið og tí eigur at vera lagt afturat virðinum. Eisini sigur Toll- og Skatt, at ongin ivi er um, at ein umbygging ella nýgerð uppá 396.233 kr. økir munandi um søluvirðið á húsunum.

Á fundi í Landsskattakærunevndini møttu umboð fyri Toll- og Skattstovuna. Tey greiddu frá, at tey nú meðan kærumálið varð viðgjørt umvegis Kærustovninum høvdu móttikið nýtt skjalatilfar og frágreiðing viðvíkjandi útreiðslunum. Hesi skjøl geva frágreiðing uppá útreiðslurnar og dokumentera, hvørjar útreiðslur talan er um. Uppgerðin, sum Toll- og Skattstovan hevur móttikið, er dagfest 18.02.02 og sýnir, at kærarin nú krevur 284.058,55 kr. sum frádrátt. Toll- og Skattstovan segði seg nú vera sannførda um, at talan fyri størsta partin er um viðlíkahaldsútreiðslur vegna slit á bygningin, og at Toll- og Skattstovan tí sum útgangsstøði kundi góðkenna at veita frádrátt eftir § 31 c í skattalógini. Toll- og Skattstovan vísti á, at hon ikki hevði nakað betri uppskot til útreiðlsubýtið, enn tað, sum kærarin var komin við, men at Toll- og Skattstovan metti, at útreiðslurnar undir pkt. 22, sum eru løn til málarameistaran í samband við arbeiðið, eisini áttu at verið býttar í ein frádráttarbæran og ein ikki frádráttarbæran part. Eisini vísti Toll- og Skattstovan á, at ognin varð útleigað í 13 ár av teim 19 árunum, sum húsini hava verið ogn hjá kæraranum, og at frádrátturin tí undir øllum umstøðum bert kann gevast fyri 13 / 19 partar av 284.058,55 kr.

Viðmerkingar og avgerð frá Landsskattakærunevndini:
Av málsupplýsingunum framgongur, at talan er um persónliga ogn, sum er útleigað, fyrst til partafelag í tíðarskeiðnum 1976 til 1990 og til bústað frá og við 1995, tá stóru umvælingarnar / broytingarnar, ið kærarin krevur frádrátt fyri, eru gjørdar. Hetta merkir sostatt, at húsini í 1995 høvdu verið útleigað í 13 ár av 19 ára ognartíðini.

Eingir upplýsingar eru um, hvørjum standi húsini vóru í í 1976, tá kærarin ognaði sær húsini. Men upplýst er, at húsini vóru broytt, tá útleiganin til paratfelagið byrjaði, og at ongar umvælingar eru gjørdar síðani 1980. Landsskattakærunevndin metir tað tí vera sannlíkt, at partur av útreiðslunum eru vegna slit í leigutíðuni. Eisini metir nevndin tað vera sannlíkt, at 376.233 kr., ið eru nýttar til umvæling av einum eldri sethúsum, ikki bert eru slit av 13 árum, men eisini eru ábøtur, sum stava frá, at húsini eru gomul.

Tá skattavaldið í samband við álíkningina metir, at ongar av teim 376.233 kr. viðvíkja slit av leigumálinum, so kemst hetta av manglandi dokumentatión fyri útreiðslunum. Men skattavaldið kann, um tað metir, at tað er sannlíkt, at ein partur av útreiðslunum eru rakstrarúreiðslur, gera eina meting av, hvussu stórur partur av útreiðslunum kundi dragast frá eftir reglunum í § 31 stk. 1 litra c., og hvussu stórur partur ikki er frádráttarbærur. Hetta hevði skattavaldið ikki gjørt, tá kærumálið byrjaði. Ei heldur, eftir at skattavaldið í samband við fyrireiking av kærumálinum hevur fingið alla dokumentatiónina uppá útreiðslurnar, hevur tað gjørt nakra meting.

Nú málið er lagt fyri Landsskattakærunevndina eru allir neyðugu upplýsingar til at gera eina meting av útreiðslunum framkomnir, og skattavaldið fráboðaði á fundi 26.02.02, at skattavaldið sum frádrátt eftir § 31 c í skattalógini kann góðkenna 13/19 partar av 284.058,55 kr..Skattavaldið hevur greitt frá, at tað í hesi avgerð "…..i mangel av bedre ……" hevur lagt upplýsingarnar frá kæraranum til grund og tikið atlit til, hvussu nógv ár ognin hevur verið útleigað.

Landsskattakærunevndin metir eins og Toll- og Skattstovan, at partar av útreiðslunum uppá 376.233 kr. ikki eru vegna slit í leigutíðini, men stava frá, at húsini eru gomul og tí náturliga treingja til ábøtur eins og nútímansgerð. Tí skal gerast eitt býti millum frádráttarbærar og ikki frádráttarbærar útreiðslur. Útreiðslubýtið, sum kærarin hevur gjørt, og sum Toll- og Skattstovan hevur fráboðað, at hon stórt sæð kann taka undir við, metir Landsskattakærunevndin vera eitt rímuligt býti, sum nevndin ikki hevur grundarlag at seta til síðis. Landsskattakærunevndin er tó eins og Toll- og Skattstovan av tí áskoðan, at § 31 stk. 1 c í skattalógini førir við sær, at tað bert eru 13/19 partar av teim 284.058,55 kr., sum kunnu dragast frá í skattskyldugu inntøku kærarans fyri 1995.

· Landsskattakærunevndin avgjørdi sostatt, at kærarin í skattskyldugu inntøkuni fyri 1995 hevur rætt til frádrátt uppá (13/19 partar av 284.058,55 kr. =) kr. 194.355,85 vegna útreiðslur til at bøta um slit og brek, sum eru komin á húsini í leigutíðarskeiðnum. 

